
4. Раухман, А. Группоиды / А. Раухман // Квант. -  1981. -  № 2. -  С. 14-17.
5. Утеева, Р. А. История математических идей и открытий как средство об

учения и умственного развития учащихся / Р. А. Утеева, Е. Ю. Куприен- 
ко // Актуальные проблемы обучения математике и информатике в школе и 
вузе в свете идей Л. С. Выготского : материалы III Международной научной 
конференции, 17-19 ноября 2016 г. / Под ред. М. В. Егуповой, Л. И. Божен- 
ковой. -  ФГБОУ ВО «Московский педагогический государственный уни
верситет» (МШ У), Издатель Захаров С. И. («СерНа»), 2016. -  С. 115-119.

6. Холл, М. Теория групп / М. Холл. -  Москва : Иноиздат, 1962. -  462 с.

УДК 37.016:51
Л. А. Латоцін, Б. Д. Чабатарэўскі, 

г. Магілёў, Беларусь

в у ч ы ц ц а  з  р а д а с ц ю  і  к а р ы с ц ю

Навучанне матэматыцы павінна спалучаць сэнсы і вобразы, прадугледжваць 
пашырэнне вывучанага зместу з яго лагічнай сістэматызацыяй і сістэматызацыяй 
па аб’ектах. Паспяховая дзейнасць выклікае станоўчыя эмоцыі, якія матывуюць 
развіццё асобы вучня.

Ключавыя словы: сэнс, вобраз, паняцці, факты, сістэматызацыя, эмоцыі, 
развіццё.

Навучанне ёсць мэтанакіраваны працэс узаемадзеяння навучэнца і 
настаўніка з мэтай авалодання сістэмай ведаў, уменняў, навыкаў і развіцця 
здольнасцей навучэнца. А. А. Столяр на першае месца ставіў развіццё, і 
гэта вытлумачальна, бо веды без неабходнасці іх выкарыстання могуць за- 
быцца, а навыкі разумовай дзейнасці будуць запатрабаваныя пры любым 
відзе практычнай дзейнасці. Навучанне матэматыцы ёсць дыдактычна 
мэтазгоднае (абгрунтаванае) спалучэнне навучання матэматычным ведам
і пазнавальнай дзейнасці па набыцці гэтых ведаў, г. зн. спецыфічнай для 
матэматыкі пазнавальнай дзейнасці, якую для сцісласці, хоць і некалькі 
ўмоўна, назавём матэматычнай [1, с. 51]. Матэматычная дзейнасць, як від 
разумовай дзейнасці, заключаецца ў адкрыцці новага для вучня факта і ва 
ўключэнні яго ў адпаведную сістэму. Адкрыццё новага павінна адбывац- 
ца ў натуральных умовах з апорай на тую паняційную і факталагічную 
базу, якой валодае вучань. Пры гэтым з новым паняццем, фактам павінен 
звязвацца пэўны вобраз. Вобраз ёсць пастаянная, неабходная стыхія зноў 
узніклага слова і яго значэння. Вобраз як неабходная форма пазнання

папярэднічае паняццю пра абазначаны прадмет або з’яве рэчаіснасці. Во
браз, унутраная форма слова разам з яго знешняй формай з'яўляюцца не- 
абходным, пастаянна дзеючым у мове спосабам фарміравання новага слова 
і яго значэння. Таму вобраз ёсць істотны элемент семантычнай структуры 
слова. Першапрычынай уяўленняў пра матэматыку як складаны навучаль- 
ны прадмет з’яўляецца фармальны падыход да яе выкладання, акцэнтаван- 
не ўвагі на фармалізмах без дастатковай увагі да сэнсу гэтых фармалізмаў.

Напрыклад, менавіта па гэтых прычынах вывучэнне звычайных 
дробаў для значнай часткі вучняў уяўляе значную праблему, бо механічнае 
запамінанне многіх правіл, звязаных з алгарытмамі выканання дзеянняў над 
звычайнымі дробамі, не можа даць трывалага выніку. Але гэтыя правілы не 
патрабуюць спецыяльнага завучвання, калі спачатку будзе засвоена семан- 
тыка словазлучэння «звычайны дроб»: звычайны дроб ёсць пэўная частка

цэлага. Гэтую семантыку падкрэслівае і спосаб называния дробу 5  —  гэта

пяць сёмых долей. І гэтая акалічнасць дазваляе ўразумець, што складанне

і адніманне дробаў з аднолькавымі назоўнікамі фактычна ёсць дзеянні над
2 3іменаванымі лікамі: -  + — азначае скласці 2 і 3 сёмыя долі. Складанне і 

адніманне звычайных дробаў з рознымі назоўнікамі зводзіцца да складан
ня і аднімання дробаў з большым агульным назоўнікам.

Веды, набытыя ў працэсе навучання, павінны быць адпаведным чы- 
нам сістэматызаваныя. Напрыклад, вынікам вывучэння паняцця звычай- 
нага дробу павінна быць усведамленне таго, што звычайны дроб не ёсць 
лік, гэта адзін са спосабаў называння рацыянальнага ліку; адзін і той жа 
рацыянальны лік мае бясконца многа імёнаў сярод звычайных дробаў, якія 
называюцца роўнымі.

Сістэматызацыя вывучанага зместу павінна праводзіцца як па па- 
няццях, так і па фактах. Вынікам сістэматызацыі паняццяў павінна стаць 
іерархічная структура, якая адлюстроўвае разнастайнасць дачыненняў 
паміж паняццямі. Родавідавое дачыненне дазваляе пераносіць 
уласцівасці роду на від. Такі падыход дазваляе рацыяналізаваць 
азначэнні некаторых паняццяў. Напрыклад, часта ўжыванае азначэнне 
трапецыі як чатырохвугольніка, у якога дзве стараны паралельныя, а 
дзве іншыя не паралельныя, уяўляецца немэтазгодным, бо тады пара- 
лелаграм даводзіцца азначаць праз чатырохвугольнік, у якога стораны 
папарна паралельныя, супрацьпастаўляючы паняцце паралелаграма па- 
няццю трапецыі. Але гэта не лагічна, бо ўсе ўласцівасці трапецыі пе- 
раносяцца на паралелаграм з-за таго, што ў паралелаграма ёсць пара 
паралельных старон.

Сістэматызацыя фактаў у школьным навучанні па неабходнасці 
праводзіцца па розных асновах у залежнасці ад пастаўленых мэтаў. На- 
прыклад, пры разгортванні геаметрычнай тэорыі факты ўпарадкоўваюцца 
з улікам магчымасці іх лагічнага абгрунтавання. Таму факты, звязаныя з 
адным і тым паняццем могуць з ’яўляцца не ўсе разам, а паступова і на- 
ват у розныя гады навучання. Але для рашэння задач патрабуецца іншая 
сістэматызацыя. Звязана гэта з тым, што ўмова геаметрычнай задачы 
апісвае пэўную геаметрычную канфігурацыю з пэўным наборам сувязей 
паміж элементамі канфігурацыі і яе лікавых характарыстык. Паспяховасць 
рашэння задачы звязана не толькі з вопытам таго, хто рашае задачу, але і
з тым, наколькі ў яго багаты набор ведаў пра гэтую канфігурацыю. Таму 
вынікам вывучэння геаметрычнай тэорыі павінна быць сістэматызацыя 
па пэўным наборы базавых канфігурацый. Адной з такіх найважнейшых 
канфігурацый з’яўляецца трохвугольнік. Значнасць гэтай канфігурацыі цяг- 
не за сабой даволі вялікі набор яе ўласцівасцей, якія вывучаюцца ў школе. 
Таму сістэматызацыя ўласцівасцей трохвугольніка патрабуе пэўнай унутра- 
най сістэматызацыі, якая натуральна звязана з элементамі трохвугольніка. 
Напрыклад, набор уласцівасцей, звязаных з бісектрысамі трохвугольніка, 
уяўляецца такім: бісектрыса раздзяляе вугал на роўныя часткі; бісектрыса 
раздзяляе старану на часткі, прапарцыянальныя прылеглым старанам; 
бісектрыса раздзяляе трохвугольнік на часткі, плошчы якіх адносяцца як 
адпаведныя прылеглыя стораны; тры бісектрысы трохвугольніка пера- 
сякаюцца ў адным пункце; пункт перасячэння бісектрыс трохвугольніка 
раздзяляе кожную бісектрысу ў адносіне, першы кампанент якой ёсць сума 
старон, што заключаць бісектрысу, другі —  трэцяя старана, калі лічыць ад 
вяршыні.

Свядомая матэматычная дзейнасць спрыяе развіццю разнастайных 
інтэлектуальных уменняў. А гэта, у сваю чаргу, садзейнічае паспяховасці 
як у авалодванні новымі ведамі, так і пры рашэнні задач, што выклікае ў 
вучня пачуццё радасці, якое з ’яўляецца адной з асноўных чалавечых эмо- 
цый. Яна абвастрае нашу ўспрымальнасць да свету, дазваляе захапляцца, 
атрымліваць асалоду ад яго. Радасны чалавек бачыць навакольны свет ва 
ўсёй яго прыгажосці, гармоніі, аптымістычна ўспрымае людзей, сітуацыі ў
іх лепшых аспектах. Поспех і радасць дазваляюць вучню адчуваць сябе част- 
кай свайго асяроддзя, адчуваць сваё дачыненне да жыццёвых працэсаў, а не 
аддаляцца, як гэта робяць тыя, хто пагружаны ў негатыўныя перажыванні. 
Акрамя таго, поспех і радасць выступаюць актыватарамі ўнутранай энергіі, 
часта суправаджаюцца адчуваннем прыліву энергіі, сілы, з'яўленнем па- 
чуцця ўпэўненасці ў сабе. Перажываючы гэтыя эмоцыі, вучань пачынае ад-

140

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А.
 Ку
ле
шо
ва



чуваць свае жыццёвыя пазіцыі больш трывалымі, стабільнымі. Ён адчувае 
сябе кампетэнтным у пытанні, у якім дасягнуў поспеху. Эмоцыя радасці 
пазітыўна ўплывае на фарміраванне ўзаемнай прыхільнасці паміж вучнем і 
яго бацькамі, на развіццё сацыяльных адносін.

Матэматычная дзейнасць па авалоданні матэматычнымі ведамі 
настолькі пластычная, што яна можна шырока выкарыстоўвацца і пры 
фарміраванні іншых відаў дзейнасці. Гэта звязаны з тым, што матэ
матычная дзейнасць у найбольшай ступені садзейнічае фарміраванню 
якасцей, запатрабаваных у іншых відах дзейнасці. Да найважнейшых з
іх адносяцца:

• фарміраванне прыёмаў разумовых дзеянняў —  аналізу, сінтэзу, 
параўнання, абагульнення, канкрэтызацыі, абстрагавання, дзялення, 
класіфікацыі, аналогіі, індукцыі, дэдукцыі;

• павелічэнне аб”ёму ўвагі;
• развіццё ўмення захоўваць стан увагі на якім-небудзь аб'екце, прад- 

меце; пераключаць сваю ўвагу з аднаго аб'екта на другі; у адзін час 
выконваць некалькі відаў дзейнасці;

• выпрацоўка ўмення мэтанакіравана валодаць валявымі намаганнямі, 
устанаўліваць правільныя адносіны з аднагодкамі і дарослымі, ба- 
чыць сябе вачыма асяроддзя.

Рассмотрены направления деятельности кафедры высшей математики по 
решению возникающих проблем в процессе математической подготовки курсан

